
Мезгил өзүнүн калыбынан өзгөрүп, совет өкмөтү 
акырындан калыбына келип кыргыз эли бир кыйын-
чылыктан кутулуп, элдин социалдык турмушу жаны 
жолго багышталып келе жактанда Кыргыз Туусу газе-
тасы биринчи 1924-жылдын 7-ноябрында  кыргыз эли 
үчүн чоң жетишкендиктердин бири болгон.  Кыргыз 
элинде жана анын мамлекеттүүлүндө тарых баракта-
рында алтын тамга менен жазылып калган даталар-
дын бири. Анткени бул күнү кыргыз элинин көктөн 
издегени жерден табылып, канча жылдан бери жет-
пей жүргөн максаттарына жетип алгачкы тун гезити 
жарыкка чыккан. Гезит чыккан күнү кыргыз элинин 
кубанычында чек жок эле. Бул убаккка чейин үгүт-на-
саат иштери, маданий-массалык иштер оозеки түрүн-
дө же орус тилинде же Ташкенттен, Алматы, Казан-
дан чыккан борбордук гезиттер аркылуу жүргүзүлүп 
келген. Ошондуктан Кыргыз автономдуу областынын  

жетекчилиги кыргыз тилинде гезит чыгарууну чечкен. 
Аны «Эркин Тоо» деп аташкан. Кыргыздын тун гези-
ти араб тилинде жарыкка чыккан. Гезиттин чыгышы 
кыргыз эли үчүн абдан кубанычтуу жаңылык болгон. 
Гезиттин алгачкы эмгек жамааты чакан эле болгон. 
Башкы редактор О.Алиевден сырткары С.Карачев 
– жоопту катчы, адабий кызматкерлер, корректор  -   
К.Карасаев, М.Салихов, М.Акматовдор гана болгон. 
1924-жылдын декабрына чейин гезиттин алты номе-
ри Ташкентте чыккан. Декабрда болсо гезиттин чакан 
жамааты атайын бөлүнгөн техника менен Пишпекке 
көчүп келишкен.  

1927-жылы 29-августта Кыргыз обком партия-
сынын токтому менен «Эркин Тоо» «Кызыл Кыргыз-
стан» деген атка өзгөртүлгөн. Ушундай ат менен ге-
зит 1956-жылга чейин чыгып турган. Андан кийин 
«Советтик Кыргызстан» болуп өзгөртүлгөн. Ал эми 

1991-жылдан бери газета «Кыргыз Туусу» деген ат  ме-
нен чыгып келет. 

Совет учурунда гезиттин жасаган иши, көтөргөн 
жүгү төө көтөргүс жүктөй болгон. Себеби ошол мез-
гилдин саясатын даана, ачык чагылдырган биринчи 
гезиттердин бири болгон. Бирок Совет кеңешинин 
кулашы менен гезит дагы өз учурунда мамлекет ба-
шынан кечирген кыйынчылыкты гезит дагы башынан 
өткөргөн. 

Бул жылдары гезиттин дагы аты өзгөртүлүп,  «Кы-
зыл Кыргызстан» деген аталыштан «Кыргыз Туусуна» 
өткөн. Гезиттин минтип аталып калышына ошол кез-
дердеги башкы редактор болуп иштеп турган белгилүү 
журналист Тилектеш Ишемкуловдун салымы чоң бол-
гон. Гезиттин атынын өзгөрүшү менен анын мазмуну 
дагы өзгөргөн. Себеби мамлекет эгемендүүлүктү алаа-
ры менен гезит мамлекеттин менчигине өткөн. Ошол 
күндөн тарта гезит мамлекеттин жүргүзгөн саясатын 
чагылдыруучу милдетти аркалап келет. Анын эмгек 
кылуучусу - өкмөт. Демек, бул журналисттер аркылуу 
эл өкмөттө болуп жаткан жаңылыктардан кабардар 
болуп жана аткарылып жаткан маселелерден, прези-
денттин бардык иш-аракеттеринен кабар алып турат.

Мезгил өзүнүн калыбынан өзгөрүлүп учурда-
гы технологиянын тынымсыз өнүгүшү менен катар 
гезиттин да нугу өзгөрүлүп глобалдуу болуп турган 
интернет мейкининде да өз ордун таба алды. Биз сөз 
кылчу бул гезиттин элекрондук варианты жөнүндө 
kyrgyztuusu.kg — Кыргыз Республикасынын улуттук 
тун гезитинин сайты. Сайтка “Кыргыз туусу” гезити-
нин ар бир санына (гезит жумасына эки ирет чыгат) 
жарык көргөн маектер, дубандардан келген маалы-
маттар, адабий, маданий жаңылыктар, чыгармалар, 
тарых, аналитикалык материалдарды камтыйт . Ан-
дан тышкары ар күн сайын болуп жаткан коомдогу 
негизги жаңылыктарды жарыялайт.

Кыргыз Туусу гезитин сайтында да салттуу гезит-
тей эле көптөгөн рубрикалар орун алган – аналитика, 
саясат, экономика, коом, дубандар, коррупция, көй-
гөй, кылмыштар жана кырсыктар, дүйнөдө, маданият, 
адабият, тарых, спорт, медиа, сынак. Андан тышкары 
жаңылыктар, комментарийлер, сурамжылоо бөлүктө-
рү бар. Сурамжылоо бөлүмүндө ар сан сайын коомчу-
лукта орчундуу маселелер көтөрүлүп, окурмандардын 
ортосуна курч проблема боюнча суроо жарыяланып, 
ага бир канча даяр жооп берилет, окурман өзүнө ыла-
йык бирөөнү тандап алат. Кыргыз Туусу газетасында 
жана электрондук варианты боюнча берилген маалы-
маттар экөөндө тең бирдей эле маалыматтарды бе-
ришет. Жалпылап айтканда басма түрүндө чыгарыл-
гандары ошол эле электрондук сайтында да берилет. 
Мисалы, быйыл сентябрь айында өтүлүүчү III Дүйнө-
лүк көчмөндөр оюнуна карата маалыматтар, жарна-
малар ММК каражаттарынан тынбай эле берилип келе 
жатат.  Ушул эле маалыматтар боюнча Кыргыз Туусу 
газетасы да өзүнүн маалыматтарын берет. Анда көч-
мөндөрдөн келе жаткан каада-салты менен  өтүлүүчү 
улуттук оюн-зооктор  жана көчмөндөр оюнунда боло 
турган 40 дай спорттук оюндун түрлөрү, 60тан ашуун 
мамлекеттин катышуусу менен дүйнөлүк көчмөндөр 
оюну өтүлө турганы тууралуу маалыматтар басма 
сөздө берилип жатат. Бирок, берилген маалыматтар-
га таянсак көчмөндөрдүн эзелтеден келе жаткан көк 

бөрү улуттук оюну боюнча  “Көк бөрү – көркөм, ат 
чабыш-ата салтындай болсо”, Көчмөндөр оюндарына 
316 млн.сом бөлүндү” деген ж.б.у.с маалыматтар чы-
гарылган. “Көк бөрү-көркөм, ат чабыш-ата салтын-
дай болсо” деген темада макаланы алып караганда, 
макалада ат оюндары тууралуу жазылган.  Автордун 
айтуусунда (Темирбек Алымбеков,” Кыргыз Туусу” 
гезити), ал ат оюндары көк бөрү менен ат чабышты 
кандай деңгээлде жана ата бабадан калган салт менен 
өткөрүп алуубузду айтып чыккан.  Бул эң туура масе-
лелердин бири деп ойлойм. Анткени ат оюндарында 
көк бөрү менен ат чабыштын эзелтен бабалар кандай 
өткөрүп келишкендери тууралуу толук айдың маалы-
маттар жазылган. Бул макалада ата бабалардын муун-
дан-муунга өткөрүп келгендиги, тайказан тууралуу, 
ортого коюлчу “бөрү”, оюнчулардын мерт болуу се-
бептери жана алардын формасы, ат жабдыктары, ала-
ман байге андай болбойт деген сыяктуу маселелерди 
козгогон.  

Көк бөрү – кыргыздын улуттук ат оюну. Кыргыз-
дарда көк бөрү тартышуу оюну тээ илгертеден келе 
жаткан,  ат үстүндөгү күч сынашуу оюну эсептелет 
Татаал, коркунучтуу, кокустуктары көп оюн болгон-
дуктан атаандаштардын ортосунда кадыр-барктуу, 
тажрыйбалуу кишилерден бокобулдарды (калыстар-
ды) дайындашып, ошолордун чечими боюнча оюн 
өткөрүлгөн. Кыргыздардын ар кандай “майрамдык 
чогулуштарында көкбөрү тартышпай өткөн эмес. 
“Манас” эпосунда да көк бөрү абдан көп  сүрөттөлөт. 
Заманыбыздын залкар жазуучусу болгон Ч.Айтматов 
да “Көк бөрү” оюну боюнча да чыгармаларында да из 
калтырган. Алсак, Гулсарат повестинен алынган үзун-
дү мындай жазылган экен. “Эр жигиттин көкбөрү ою-
нун мураска калтырган ата бабаларыма рахмат!” деп 
жазылган жерин да кездештирсек болот. Демек, жеке 
эле кыргыз элине эле белгилүү болгон көк бөрү оюну 
боордош казак элдерине да таралган. Ошондуктан 
кыргыз басма сөз каражаттары жеке эле мамлекеттик 
болгон “Кыргыз Туусу” гезитинин чыгарылыштарына 
эмес, бүтүндөй кыргыз журтуна жетип жаткан масса-
лык маалымат каражаттарынын бул боюнча кенери-
рээк маалыматты жеткирип турушса деген ой –тилек. 
Көчмөндөр оюнуна дүйнөнүн төрт бурчунан элдер 
келип жаткандыктан ар-кандай сын көз караштар-
га кабылбай тура алсак. Буга мисал, көчмөндөр оюну 
боюнча тартылып жаткан жарнамалык роликтердин 
теле аркылуу тынымсыз кетип жаткандагысы. Бул 
жарнамада аталган күрөш боюнча чыккан жарнамада 
эреженин туура эмес  берилиши боюнча казак элде-
ринин сын-пикирин укканбыз. Анткени күрөш баш-
талган убакта  эреже боюнча эки  балбандын баштары 
бири-биринин баштарына оң жагында тийип туруш 
керектиги айтылган. Ал эми биздин жарнамада сол 
жак жагына башы туруп калган деген сындарды ай-
тышкан эле. Бул боюнча илимий семинарларда да бир 
канча жолу айтылган эле.  Көчмөндөр оюнун өткө-
рүүнүн жетекчилери да тике көз карашта караш керек 
эле. Мамлекет тарабынан көзөмөлгө алынып оюндун 
негизги эрежеси тууралуу маалымат каражаттарына 
тапшырма катары берилсе, келечекте өсүп келе жат-
кан муунга руханий баалуулук бере алмак деген  терең 
үмүт. Бирок, кыргыздын каада-салтына, үрп-адатына 
тиешелүү болгон кыргыздын эр эңиш, аламан бай-

ге, күрөш ж.б.тууралуу маалымат аз, аны биз теледен 
же гезит беттеринен эле окуп көрбөсөк дээрлик би-
лишпейт. Алыс кетпей эле мамлекеттик гезит болгон 
“Кыргыз Туусу” гезитине III Дүйнөлүк көчмөндөр туу-
ралуу байма-бай ар бир санында өтүлүүчү оюн эреже-
лери боюнча макалалар жазылып, аны менен катар 
тарых изилдөөчүлөрдөн, саясий ишмерлерден, каты-
шып жүргөн катышуучулардан оюндун эрежеси туу-
ралуу кенерирээк маалымат алып, коомго тартуулап 
турса бирден бир болсо да улуттун улут экендигине 
салым кошмок. 

Дегеле, көк бөрү, аламан байге, эр эңиш, күрөш 
оюндары эле эмес көчмөндөр оюндарына тиешелүү 
ата-бабанын салты менен адаты менен терең изилдеп 
алып анан ойнотсок андан жакшы болмок.  Жыл ка-
тары менен көчмөндөр оюнун өткөрүп келе жаткан-
дан кийин кыргыз эли бул жагынан эки эсе тажрыйба 
топтоп келе жатканы тана албайбыз. Кетирген ката-
лар болсо тиешелүү жактар менен чечишип, кеңешип-
кептешип кайрадан  боло турчу оюндарды андан да 
жакшы, мындан да мыкты деңгээлде өткөрүп алуубуз 
кажетсиз. Анткени, бул нерсени оңдоп түздөө жана 
аны алып кетүү боюнча кыргыз эли күжүрмөн жактан 
тайбаса керек. Андан сырткары бул каада-салт менен 

өтүлүп келе жаткан оюндар биздин  руханий дүйнө-
бүзгө сиңип калган бир чоң өзгөрүүсүз адат. Биз муну 
муундан-муунга ата-бабалар бизге кандай өткөрүп 
берсе , биз да келечекке ошондой кылып эч өзгөрүүсүз 
өткөрүп берүү бул милдет деп эсептейм. Ошондуктан, 
учурдун талабына жооп берип жаткан массалык маа-
лымат каражаттары анын ичинен мамлекеттик гезит 
болуп эсептелинип келген “Кыргыз Туусу” гезити да 
учурдан артта калбай ишти алып барып жаткандык-
тан коомго туура жана жеткиликтүү маалыматтарды 
берип турса. Көчмөндөр оюнунда өтүлүүчү оюн-зоок-
тордун туура эрежелери, адаттары, кандай деңгээлде 
өткөрүлүшү боюнча маалыматтар гезиттин ар бир са-
нында берилсе, бул да болсо коомго тийгизген бирден 
бир туура иштердин бири болот эле ойдобуз. 

